
ՆԱՀԱՆԳԱՅԻՆ ՀԱՄԸՆԴՀԱՆՈՒՐ ՀԻՄՆԱԿԱՆ ՉԱՓԱՆԻՇՆԵՐ

«…ինչ կ՚ակնկալուի աշակերտներէն գիտնալ եւ ինչ կրնան անոնք ընել»:
2 Օգոստոս 2010-ին, Քալիֆորնիոյ Նահանգային Կրթական Յանձնախումբը (California State Board of Education (SBE)) միաձայն որոշում կայացուց ուսողութեան եւ անգլերէն լեզուի համար նոր չափանիշներ ընդունելու: Նոր չափանիշները ճշգրիտ են, հետազօտութեան վրայ հիմնուած եւ նախատեսուած են իւրաքանչիւր աշակերտ պատրաստելու՝ գոլէճի եւ աշխատանքի մէջ յաջող ըլլալու համար: Չափանիշները միջազգայնօրէն գնահատուած են՝ երաշխաւորելու, որ մեր աշակերտները կրնան մրցիլ ամբողջ երկրագունդի աշակերտներուն հետ:

Նահանգային Համընդհանուր Հիմնական Չափանիշներ
2009-ին, Նահանգի Գլխաւոր Դպրոցներու Պաշտօնեաներու Խորհուրդը ((Council of Chief State School Officers (CCSSO)) եւ Լաւագոյն Վարժութեանց Կեդրոնի Ազգային Կառավարիչներու Միութիւնը ((National Governors Association Center for Best Practices (NGA)) համաձայնեցան ստեղծել շարք մը չափանիշներ, որոնք պիտի օգնէին աշակերտներուն պատրաստուիլ՝ գոլէճի եւ աշխատանքային գործունէութեան մէջ յաջողութեան հասնելու համար: Այս գործընթացի առաջին քայլը գոլէճի եւ աշխատանքային գործունէութեան պատրաստուածութեան չափանիշներու ստեղծումն էր: Ասոնք յետոյ հիմք հանդիսացան Նահանգային Համընդհանուր Հիմնական Չափանիշներուն (CCSS):
Նահանգային Համընդհանուր Հիմնական Չափանիշներու նախաձեռնութիւնը կամաւոր, նահանգի կողմէ ղեկավարուող, նպատակաուղղուած համատեղ գործողութիւններ են, որոնք կը համակարգուին CCSSO-ի եւ NGA-ի կողմէ՝ ստեղծելու յստակ եւ կայուն կրթական չափանիշներ: Քառասունութ նահանգներու, երկու տարածքներու եւ Քոլումպիոյ շրջանի ծնողները, մանկավարժները, բովանդակութեան փորձագէտները, հետազօտողները, ազգային կազմակերպիչները՝ բոլորը միասին մասնակցած են չափանիշներու ստեղծման: 

CCSS-ը ստեղծուեցաւ մանկապարտէզէն մինչեւ տասներկրորդ դասարանի անգլերէն լեզու եւ ուսողութիւն դասանիւթերուն համար: Անոնք հիմնուեցան նահանգային լաւագոյն չափանիշներու վրայ, որոնք կը ներառնեն  ուսուցիչներու փորձառութիւնները, բովանդակութեան փորձագէտները, առաջատար մտածողները, ինչպէս նաեւ հասարակութենէն ստացած յետադարձ կապը: 
Քալիֆորնիան եւ Համընդհանուր Հիմնական Չափանիշները
Աւագաժողովի հինգերորդ արտահերթ նստաշրջանի  
(SB X5 1) թիւ 1 օրինագծով հիմնուեցաւ Ուսումնական Բովանդակութեան Չափանիշներու Յանձնաժողովը (ACSC)՝ ստեղծելու ուսումնական բովանդակութեան չափանիշները՝ լեզուի եւ ուսողութեան համար: Չափանիշներու առնուազն 85 առ հարիւրը պէտք է բաղկացած ըլլար CCSS-է, մինչեւ 15 առ հարիւրը՝ լրացուցիչ նիւթերէ, ինչպէս կ՚առաջարկուէր յանձնաժողովի կողմէ: SB X5 1-ի մէջ կը սահմանուէր, որ Քալիֆորնիան պէտք է՝
Երաշխաւորէ, որ կարդալու, գրելու եւ ուսողութեան նահանգային ուսումնական բովանդակութեան չափանիշները, ուսումնական ծրագիրը եւ գնահատումներու ճշգրտութիւնը այնպէս պահպանուին, որ բարձրագոյն վարժարաններու բոլոր շրջանաւարտները  պատրաստուած ըլլան գոլէճ ընդունուելու եւ աշխատանքային գործունէութիւն ծաւալելու համար՝ հաստատելով Նահանգային Համընդհանուր Հիմնական Չափանիշներու վրայ հիմնուած նոր չափանիշներ ընդունելու գործընթացը:
Միեւնոյն ժամանակ, SB X5 1-ը ուղղեց SBE-ը՝ ընդունելու կամ մերժելու ACSC-ի կողմէ 2 Օգոստոս 2010-ին կատարուած առաջարկները:
ACSC-ը 2010-ի ամրան ընթացքին ժողովի հրաւիրեց՝ գնահատելու CCSS-ի ճշգրտութիւնն ու համապատասխանութիւնը Քալիֆորնիոյ չափանիշներուն: Անոնք ներմուծեցին բառեր, բառակապակցութիւններ եւ ընտրեցին Քալիֆորնիոյ չափանիշները ամբողջութեամբ՝ հաստատելու Քալիֆորնիոյ աշակերտներուն հանդէպ ունեցած բարձր ակնկալիքները: 

15 Յուլիս 2010-ին, յանձնաժողովը առաջարկեց որ SBE ընդունի CCSS-ի փոփոխուած տարբերակը: SBE-ն 2 Օգոստոս 2010-ին միաձայն որոշում կայացուց՝ ընդունիլ ACSC-ի առաջարկութիւնները: 

CCSS-ի՝ Անգլերէն Լեզուի Ամենակարեւոր Մասերը
Անգլերէն լեզուի CCSS-ները կը բաժնուին չորս խումբի՝ կարդալ, գրել, խօսիլ եւ լսել, ինչպէս նաեւ լեզու: Չափանիշները կը դասաւորուին դասարանի մակարդակով՝ մանկապարտէզէն սկսեալ մինչեւ ութերորդ դասարան, իսկ բարձրագոյն վարժարանի համար՝ դասարանի ընդգրկումի համաձայն: 

Մանկապարտէզէն մինչեւ հինգերորդ դասարան կարդալու չափանիշները կ՚ընդգրկեն հիմքային հմտութիւններ, որոնք կը նպաստեն աշակերտներու՝ տպատառի հասկացութիւններու,  այբբենական սկզբունքի եւ անգլերէն լեզուի այլ հիմնական պայմանականութիւններու ըմբռնումն  ու իմացութիւնը:
Գրագիտութեան չափանիշները պատմութեան/ ընկերային գիտութիւններու, գիտութեան եւ թեքնիքական դասանիւթերու համար լրացուցիչ առանձնայատկութիւն կը տրամադրեն՝ առարկայի բովանդակութեան կարդալու եւ գրելու չափանիշներու կիրարկումին մասին:
Իւրաքանչիւր դասարանի մակարդակին եւ ընդգրկումին մէջ, կարդալու հատուածները կը ներառնեն չափանիշներ ե՛ւ գրականութեան ե՛ւ տեղեկատուական նիւթի համար: Գրականութիւնը կ՚ընդգրէ մշակոյթներու, ժամանակաշրջաններու եւ ոճերու լայն շրջանակ (օրինակ՝ պատմուածքներ, ժողովրդական հեքիաթներ, երեւակայական գրականութիւն, իրապաշտ արձակ, թատերախաղ եւ բանաստեղծութիւն): Տեղեկատուական նիւթերը կը ներառնեն կենսագրութիւններ եւ ինքնակենսագրութիւններ, գրաւոր աշխատութիւններ՝ պատմական-ընկերային գիտութիւններու, գիտութիւն եւ արուեստներու մասին, թեքնիքական նիւթեր եւ թուային տեղեկութիւններ:
Գրելու չափանիշները աշակերտներէն կը պահանջէ գրել բազմազան նպատակներ եւ արհեստագիտութեան օգտագործումով ստեղծել եւ հրատարակել իրենց գրաւոր աշխատանքը: Աշակերտներէն կ՚ակնկալուի գրել բազմազան ոճերով՝ հմտութիուններու եւ կիրառութեան սահմաններու վարպետութիւն կառուցելով: 

Բառամթերքի ձեռքբերումը եւ վարժութիւնը կ՚անցնին չորս խումբերով՝ արտացոլելով ներկայիս հետազօտութիւնը, թէ ինչպէս աշակերտները լաւագոյնս կը սորվին նոր բառերը: Դասարանի մակարդակին նիւթերու եւ բնագիրներու ե՛ւ գրելը  ե՛ւ համատեղ խօսակցութիւնները աշակերտներուն հնարաւորութիւններ կ՚ընձեռեն նոր բառամթերքը գործածելով վարժուիլ:
Աշակերտները կը սորվին գաղափարներ արտայայտել, միասին աշխատիլ եւ ուշադիր լսել՝ միաւորելու եւ գնահատելու տեղեկատուութիւնը: Հմտութիւնները մեկուսացման մէջ ձեռք չեն բերուիր, այլ կապուած են դասարանի մակարդակին համապատասխան բնագիրներու եւ նիւթերու կարդալու եւ վերլուծութեան հետ: Արհեստագիտութիւնը կ՚օգտագործուի հաւաքագրելու եւ տեղեկատուութիւնը ներկայացնելու:
CCSS-ի՝ Ուսողութեան Ամենակարեւոր Մասերը 

Մանկապարտէզէն մինչեւ ութերորդ դասարանի ուսողութեան չափանիշները կը դասաւորուին ըստ բնագաւառի: Մանկապարտէզէն մինչեւ հինգերորդ դասարանի աշակերտներէն կ՚ակնկալուի հմտութիւն ձեռք բերել ամբողջական թիւերու թուաբանութեան մէջ  (գումարում, հանում, բազմապատկում եւ բաժանում) եւ զարգացնել ուժեղ վերացական ըմբռնում եւ կոտորակներու ընթացակարգի հմտութիւններ, որոնք հանրահաշիւը սորվելու խիստ կարեւոր հիմքերն են: Վեցերորդ եւ եօթներորդ դասարաններու չափանիշները կը ներառնեն կոտորակներու հետ աշխատանք եւ կը զարգացնեն այնպիսի հասկացութիւններ, ինչպիսիք են բանական թիւերը եւ համարժէք յարաբերութիւնները:
CCSS-ները համընկած են այն նպատակի հետ, որ բոլոր աշակերտները յաջողութիւն կ՚ունենան Հանրահաշիւ 1-ի մէջ: Այն աշակերտները, որոնք եօթներորդ դասարանի մէջ կը տիրապետեն բովանդակութեան եւ հմտութիւններուն, աւելի լաւ պատրաստուած կ՚ըլլան ութերորդ դասարանի հանրահաշիւի համար: Ընդունելով, որ բոլոր աշակերտները պէտք է շարունակեն ուսողութիւն սորվիլը, CCSS-ն աշակերտներուն առաջ կը մղէ ութերորդ դասարանի չափանիշներով, որոնք անոնց կը պատրաստեն աւելի բարձր մակարդակի ուսողութեան համար, ներառեալ Հանրահաշիւ 1-ը: 

Բարձրագոյն վարժարանի չափանիշները ուսողութիւնը կը հասկնան որպէս դասանիւթ, որ բոլոր աշակերտները պէտք է սորվին՝ գոլէճի եւ աշխատանքային գործունէութեան պատրաստ ըլլալու  համար: Չափանիշները կը դասաւորուին հետեւեալ յղացական դասաւորիչներու՝ թիւ եւ քանակութիւն, հանրահաշիւ, գործառնութիւններ, նմոյշ, երկրաչափութիւն, վիճակագրութիւն եւ հաւանականութիւն: Ասկէ զատ, CCSS-ն կը ներառնէ չափանիշներ Հանրահաշիւ 1-ի, Հաշիւի, ինչպէս նաեւ Հաւանականութեան ու Վիճակագրութեան առաջաւոր տեղադրման համար:
Դասարանի մակարդակներու եւ բովանդակութեան ոլորտներուն մէջ CCSS-ն նախատեսուած են հաւասարակշռելու յղացական ըմբռնումի զարգացումը գործարկութեան հմտութիւններ ձեռք բերելու հետ: Աշակերտներէն կ՚ակնկալուի իրական աշխարհի խնդիրներու եւ մարտահրաւէրներու պարագային կիրարկել մտածողութեան ուսողական ձեւեր, ձեւակերպել յուսալի ուսողական փաստեր եւ յստակ ըլլալ իրենց ուսողական հաղորդակցութեան մէջ: 

Յաջորդ Քայլեր
Թէեւ Քալիֆորնիոյ 1997-ի անգլերէն լեզուի եւ ուսողութեան ուսումնական չափանիշները նոր CCSS-ի հետ շատ նմանութիւններ ունին բովանդակութեան եւ ձեւաւորման տեսանկիւնէ, նոր չափանիշներու կիրարկումը  քանի մը տարի կը տեւէ: CCSS-ի՝ համակարգերու իրականացման ծրագիրը տրամադրելի է CDE-ի  CCSS կայքէջին մէջ՝  http://www.cde.ca.gov/re/cc/documents/ccssimpsysplanforcaoct2012.doc (9MB) հասցէով: Ան ժամանակակից փաստաթուղթ է, որ կը ճանչնայ CCSS-ի՝ Քալիֆորնիոյ ամբողջ կրթական համակարգի  հիմնական փուլերը եւ գործողութիւնները: [image: image2.jpg]

